
Letake Iyake
Jiud
Le Rorori
Utu 1viva

Letake iyake ghararorori Jiud o rana Judas.
Idae mbe reghaeynge ko ghaunouno theghewo.
Judas thi ghanagha Buk Boboma e tine, ko
raghareghare lemoyo thina letake iyake ghararo-
rori iye Judas Jisas ghaghae regha (Matiu 13:55).
Na iye tembe Jemes, iye Jerusalem ekelesiya
gharandeviva ghaghae (righe 1).

Jiud va i roriya letake iyake na 1 variye
wengiya ekelesiya vavana, kaiwae ravavaghare
kwanikwan vavana kaero ina e tinenji. Iya
kaiwae Jiud ina nuwaiya i vavurigheghengi na
thi rogaithi lonweghathi e gharogaithi e tine na
thavala thi wogaithi weya vavaghare thovuye thi
utu varumwara nuwanji. “Lonyweghathiko iyako
Loi va i wogiya wengiya le gharighari, na ma
valikaiwae ra vivi na ma reghaova” (righe 3).

1 Ghino Jiud, Jisas Krais le rakakaiwo na Jemes
ghaghae, ya roriya letake iyake na ya variye e
ghemi thavala Loi kaerova i kula e ghemi. Ghemi
Loi Ramanda i gharethovuyga na Jisas Krais i
njimbukikinga:

2 Ya nanggo Loi iye mbaynake wolaghiye i
gharevirinanga, le gharemalili i riyevanjara
gharemi, na huya yaku ele gharethovu riyeriye-
vanjaraniye tine.

Ravavaghare kwanikwan lenji thari vuyowae
wengi utuniye

3 Wouna na valigharegharengu, va
nuwarnguiya moli ya roriya lemi leta na ya
utupga iya vamoruke iya taulaghike ra vaidi
utuniye, ko e mbagnake iyake nuwarnguiya moli
ya utuya bigi regha utuniye. Nuwarnguiya ya
utu vavurigheghe e ghemi na logweghathi
ghagaithi hu gaithiwe na hu vikikighathigha
budakaiya ghinda ralogywelonweghathi ra
ndeghathiwe. Lonpweghathiko iyako Loi va i
wogiya wergiya le gharighari, na ma valikaiwae
ra vivi na ma reghaova. 4 Kaiwae gharighari
vavana, thiye ma thi yavwatatawana Loi, kaero
thi ru thuwele e lemi wabwina tine. Thiye
thi vivi Loi le mwaewo bwagabwaga utuniye
gharerenuwana na thi munjeva lenji varivoru,
ko amba thi vakavakatha yathima thanavuniye
raraithari. Gharighariko thiyako Jisas Krais,
iye mbe ghambereghaenge Giyandunendune
na ghanda Giya, thi botewoyathu. Mbana va
i vivako Buk Boboma kaerova i woragngiya
gharighari goranjiyako ne thi vaidiya vuyowo
laghiye.

> Kaero hu ghareghare Giya Loi va i vaggu
rangiyarngiya Isirel gharighariniye vuyowo e
tine Ijipt, na muyal tembe i mukuworngiva
thavala mava thi logyweghathi, ko iyemaenge
nuwarnguiya tembe ya ravairivergava na hu
rerenuwarna kaiwae. ¢ Hu renuwanakikingiya
nyao thovuthovuye, iya thiye va thi botewoy-
athu ghamba yakuko Loi va i wovengiko, na
thi roiteta lenji ghamba yakuko. Loi kaero

va 1 yangaringi e sen memeghabananiye na i
vangurawengi e momouwo tine, thi roroghagha
na ghambaga laghiye na i woraweya ghanjim-
baro. 7 Tembe ngoreiyeva Sodoma na Gomora
na ghembaghemba nanasiye evasiwanji, thi
vakavakatha thegha na gamaina thanavuniye
na thi vatomwerngi yathima e thanavuniye mbe
vavanarngiva ngoreiya nyaoma lenji vakatha.
Ghanjithanavuma modae thi nda e ndighe, na
thiye ngoranjiya ghamba thuwathuwa Loi nev-
ole ilithi weygiya gharighari e ndighe memegha-
bananiye tine.

8 Na tembe ngoreiyeva, gharigharike thiyake
iyava thi ru thuwelema e lemi wabwina
tine, thanavuko 1iya reghako tembe thi
vakavakathava. Thi goru weya lenji gheneloloko
na thi vakowana riwanji na thi vambighiya e
yathima thanavuniye. Thi botewoyathu Loi le
mbaro, na thi utuvathari weygiya buruburu
vurivurighegheniye. 9 Nyao thovuye giyaninji
regha idae Maikol, weiye Seitan thi wogaithi,
thi rorovurigheghe Mosese riwae kaiwae na
thela 1 wo. E mbanako iyako Maikol mava
nuwaiya i utuvathari weya Seitan, vambema
ina enge, “Giya i lithi e ghen!” 10 Ravavaghare
kwanikwanike thiyake ma thi ghareghareya
bigibigike thiyake ghanjirumwaru, mbema thi
utuvathari enge wengi. Thi ghareghareya
bigibigi vavana, ko lenji renuwana ngoreiya
thetheghan mbwanjam, ghareghareko iyako i
vakowana yawalinji.

11 Aleu, ghanjithari laghiya iyako! Kaero thi
ghambugha thanavuko iya Kein va i rejakowe.

Thi numo mani na kaero thi vatomwergi Baalam
le thari e tine. Thiye thi gaithi weya Loi ngoreiya

Kora® i botewoyathu Mosese le mbaro na i
gaithiwana, na Loi ne i mukuwongi ngoreiya va
1 mukuwangiya Kora na le wabwi.

12 Gharigharike thiyake e umbalinjiko mbe
thari eyge, na e lenji vakathako mbe thiye enge
vara kaiwanji na i monjimonjina. Thi vakowana
lemi ekelesiyana ghaninganiyengi mbana hu
ghaninga weimiyangi. Thi wovorena ghanjim-
beregha na tembe thiye thi njimbukikingi. Thiye
fngoranjiya ngalili ndewendewe i uveveworgi
na ma e uyeniye, na tembe ngoranjiva umbwa
ghanjimbaga rau na ma e uneunenji. Kaero thi
mare, iya kaiwae thi theriyathuygi na thi mare
moli. 13 Thiye ngoranjiya ngonu laghilaghiye
e njighiko thi bebe na lenji vakathako monji-
naniye ngoreiya bagoduko njongonjoyngowae.
Thiye ngoranjiya ghitara thi vathavwiya lenji
ghamba rena na thi ghawe moli. Loi kaerova
1 vivatharaweya ghambanji, momouwo laghiye
moli inawe na ne vethi roghabanawe moli.

14Inok iye Adam rumbuye tha theghepirininji
va le dagerawe gharighari ngoranjiyako kai-
wanji, ina, “Wo hu thuwe! Giya i menamenako
weiyangiya le Nyao Thovuye lemoyo lemoyo
moli, 15 ne thi rakamena thi vakotingiya thari
gharavakathangiko wolaghiye, thavala ma thi
yavwatatawana Loi na 1 wogiya ghanjivuyowo.

* 111 Kora i vanguvathavatha gharighari na thi thighiya
wanarngiya Mosese na Eron. Loi i gharegaithi laghiyewe na
i vakatha thelau na i mwanaviya na i kovululungiya Kora na
gharaghambu.

Kaiwae ma weinji lenji yavwatata weya Loi e
lenji vakathako wolaghiye e tine na thi utuutu-
vathariwe.” 16 Gharigharike thiyake ghanjiune
mbe thi romban enge e ghaenji na thi vewon-
jowonjowengi. Tembe thi ghambugha ghan-
jimberegha lenji renuwana raraithari. Tembe
ghanjimberegha thi wovorenarngi na lenji utuko
1 wo ghanjiune nuwanji thi vanguygi na thi rena
e lenji renuwarnako.

Utu vavurigheghe vavana

17 Ko lo bodaboda na valigharegharengu,
hu renuwanakikiya budakai ghanda Giya Jisas
Krais ghalinae gharaghambi va lenji utuma
wenga. 18 Va thi utu e ghemi na thina,
“Mbarna ne ele ghambako gharighari vavana ne
thi yomara na thi vavira lemi longweghathina
weya Loi. Thiye ma thi yavwatatawana Loi
na tembe ghanjimberegha thi ghambugha lenji
renuwara raraithari.” 19 Gharigharike thiyake
thi vakatha wabwi na wabwi e lemi ekelesiya
na tine, na thi mbela yambaneke renuwananiye.
Nyao Boboma ma ina werngi.

20 Ko ghemi, lo bodaboda valigharegharengu,
lemi logyweghathina thovuyena moli iya i
menana weya Loi; iye ghamimbaghimbaghi,
na yawalimina hu vatad vavurigheghe e
mbaghimbaghiko iyako, na hu nafngonango
Nyao Boboma ele vurigheghe tine. 21 Loi
i gharethovu kaiwami, na hu njimbukikiya
ghamithanavuna na hu yaku ele gharethovu
tine. Na hu roroghagha ghanda Giya
Jisas Krais weiye le ghareviri i giya yawali

memeghabananiye wenga. 22 Ghamune vavana
thi numoghegheiwo na lenji loyweghathi i
njavovo, mbe gharemi weygi na hu thalavuygi.
23 Na vavana rjgoranjiya inanji e ndighe une, hu
vurigheghe hu vangu raggiyangi e thariko tine.
Vavana riwanjiko yawaliye i yalaweghathingi,
mbe gharemi werggi, ko iyemaenge mbe weimi
lemi mararu na hu njimbukikinga mbala thava
lenji tharima thanavuniye i lawa e ghemi na i
vambighiyanga. Hu njimbukiki wagiyawernga
na hu botewoyathu riwanjina thanavuniye
raraithari, ne iwaenge i vambighiyanga.

Loi ghatarawa

24 Loi iye valikaiwae ne i njimbukikinga na
mane hu dobu, na valikaiwae ne i varyguryga na i
vaggurawernga amalaghiniye Ravwenyevwenye
e marae, na mane e lemi thari na warari i riye-
vanjaranga. 25 Iye mbe ghambereghaenge Loi
emunjoru na iye ghanda Ravamoru, iya kaiwae
Jisas Krais ghanda Giya e idae ra tarawe na rana
iye Ravwenyevwenye, Ramevoro, Ravurigheghe
na Rambarombaro Moli, iye ygoreiya mbana
va 1 vivako, mbanake noroke, na mbanake
1 menamenake ma ele ghambako. Mbwana.

Ngoreiye.

